
སྡེ་ཚན་ཀ་པ། སྐུགས་ ༡༠ །  

བཀོད་རྒྱ། འོག་གི་དྲི་བ་རེ་ལུ་ ལན་ ཀ་ཁ་ག་ང་ཟེར་ བཞི་རེ་ཡོད་ས་ལས་ ལན་ངོ་མ་འདི་ གདམ་ཁ་རྐྱབ་སྟེ་ ཀ་རྟགས་
 གུར་ སྒོར་ཐིག་ ○ དེ་བཟུམ་བཀལ། 

[༡༠] 

༡ འཛམ་གླིང་ནང་ པ་ཏྲ་འགོ་དང་པ་བྱུང་སའི་ དཔེ་འདི་ 
 ཀ སེངྒེ་གི་རལཔ་ལས་ཨིན། 
 ཁ བྱ་ཁྱུང་གི་ཉི་ཟླ་ལས་ཨིན། 
 ག གླང་ཆེན་གྱི་མཆེཝ་ལས་ཨིན། 
 ང ཆུ་སྲིན་གྱི་མཇུག་མ་ལས་ཨིན། 

 

༢ སྟོན་པ་སངས་རྒྱས་ཤཱཀྱཱ་ཐུབ་པ་མཆོག་ ཆུ་བོ་ནྒེ་རཛྙ་ནའི་ཉེ་འདབས་ལུ་ སྒོམ་གནང་བཞུགས་པའི་སྐབས་ ལྷའི་དབང་པོ་ 
 ཚངས་པ་དང་བརྒྱ་བྱིན་གྱིས་ ཕུལ་མི་འདི་ 
 ཀ འཁོར་ལོ་དང་མེ་ཏོག་པདྨ་ཨིན། 
 ཁ སྐུ་ཐངས་དང་ལྡེབས་རིས་ཚུ་ཨིན། 
 ག འཁོར་ལོ་དང་ དུང་དཀར་ཨིན། 
 ང རི་དྭགས་རུ་རུ་དང་འཁོར་ལོ་ཨིན། 

 

༣ སྟག་སེང་ཁྱུང་འབྲུག་ལས་ འབྲུག་འདི་སྤྲིན་གྱི་སྦུག་ལུ་ གནས་པའི་ཁར་ ཆར་པའི་གྲོགས་ཡང་ཨིན། གོང་གི་
 རྗོད་ཚིག་གིས་ འབྲུག་འདི་འབྱུང་བ་ 
 ཀ མེའི་བརྡ་མཚོན་སྦེ་བཤདཔ་མས། 
 ཁ ཆུའི་བརྡ་མཚོན་སྦེ་བཤདཔ་མས། 
 ག རླུང་གི་བརྡ་མཚོན་སྦེ་བཤདཔ་མས། 
 ང ལྕགས་ཀྱི་བརྡ་མཚོན་སྦེ་བཤདཔ་མས། 

 

༤ རི་དྭགས་ཆོས་འཁོར་ཟེར་མི་འདི་གིས་ སངས་རྒྱས་བཅོམ་ལྡན་འདས་ལུ་ 
 ཀ རི་དྭགས་སེམས་ཅན་གྱིས་ཆོས་འཁོར་བསྐོར་བར་བསྐུལ་བའི་བརྡ་སྟོནམ་ཨིན། 
  ཁ ལྷ་ཚངས་པ་དང་བརྒྱ་བྱིན་གྱིས་ཆོས་འཁོར་བསྐོར་བར་བསྐུལ་བའི་བརྡ་སྟོནམ་ཨིན།  
 ག རི་དྭགས་སེམས་ཅན་ལུ་ཕུལ་ཏེ་ཆོས་འཁོར་བསྐོར་བར་བསྐུལ་བའི་བརྡ་སྟོནམ་ཨིན། 
 ང རི་དྭགས་སེམས་ཅན་གྱིས་ཞུ་བ་བཞིན་ཆོས་འཁོར་བསྐོར་བར་ཞལ་བཞེས་པའི་བརྡ་སྟོནམ་ཨིན། 

༥ བྱ་སྲེག་པ་གིས་ སྦྱིན་བདག་མེད་པའི་རྩྭ་བཟའ། ཆུ་འཐུངས་སྦེ་ སྡོད་ནིའི་ཁས་ལེན་འབད་ཟེར་སླབ་མི་འདི་གིས་   

 ཀ མ་བྱིན་པར་ལེན་པ་སྤང་གེ་ཟེར་བའི་དོན་སྟོནམ་ཨིན། 
 ཁ སྲོག་གཅོད་པ་སྤང་གེ་ཟེར་བའི་དོན་སྟོནམ་ཨིན། 
 ག མི་ཚང་སྤྱོད་པ་སྤང་གེ་ཟེར་བའི་དོན་སྟོནམ་ཨིན། 
 ང མགུ་སྐོར་ནི་སྤང་གེ་ཟེར་བའི་དོན་སྟོནམ་ཨིན། 

 

༦ མི་མཐུན་རྣམ་དྲུག་ལས་ ཆུ་སྲིན་དང་དུང་དཀར་མཉམ་སྡེབས་ཀྱི་ རི་མོ་འདི་ 

 ཀ མགོ་ཆུ་སྲིན་དང་ གཟུགས་པ་ཏྲ་ མཇུག་དུང་དཀར་སྦེ་བྲི་ནི། 
 ཁ མགོ་པ་ཏྲ་དང་ གཟུགས་དུང་དཀར་ མཇུག་ཆུ་སྲིན་སྦེ་བྲི་ནི། 
 ག གཟུགས་དུང་དཀར་དང་ མགོ་ཆུ་སྲིན་ མཇུག་མ་པ་ཏྲ་སྦེ་བྲི་ནི། 
 ང མགོ་དུང་དཀར་དང་ གཟུགས་པ་ཏྲ་ མཇུག་མ་ཆུ་སྲིན་སྦེ་བྲི་ནི། 

 

༧ སེམས་ཅན་སྟག་གི་ཚོན་འདི་ མེའི་མདངས་དང་ལྡནམ་སྦེ་ཡོདཔ་ཨིན། དེ་བཟུམ་མའི་ཚོན་བཟོ་དགོ་ པ་ཅིན་ ཚོན་ 

 ཀ སེརཔོ་དང་དཀརཔོ་སླ་བསྲེ་ནི། 
 ཁ དམརཔོ་དང་སེརཔོ་སླ་བསྲེ་ནི། 
 ག དམརཔོ་དང་དཀརཔོ་སླ་བསྲེ་ནི། 
 ང དམརཔོ་དང་གནགཔོ་སླ་བསྲེ་ནི། 

 

༨ ཤིང་ཚེ་རིང་ཟེར་ ལྗོན་ཤིང་གི་རི་མོ་བྲི་ནིའི་དོན་ལུ་ ཚོན་ལྗང་ཁུ་འདི་དགོཔ་ལས་ ཁྱོད་ཀྱིས་ ཚོན་ ལྗང་ཁུ་ བཟོ་ནིའི་དོན་
 ལུ་ ཚོན་སྦྱོར་ག་དེ་སྦེ་འབད་ནི་སྨོ? 

 ཀ རམ་དང་སྤང་སླ་བསྲེ་ནི། 
 ཁ རམ་དང་མཐིང་སླ་བསྲེ་ནི། 
 ག རམ་དང་མཚལ་སླ་བསྲེ་ནི། 
 ང རམ་དང་བབ་ལ་སླ་བསྲེ་ནི། 

༩ ཧེ་མ་ ཝ་ར་ཎ་སིའི་རྒྱལ་ཁབ་ནང་ མི་སེར་ཚུ་དབུལ་ཕོངས་ཀྱི་དཀའ་ངལ་མེད་པར་ དཔལ་འབྱོར་གྱི་ལོངས་སྤྱོད་དང་
 ལྡནམ་སྦེ་ སྡོད་ནི་འཐོབ་མི་འདི་ ཁོང་མཐུན་པ་སྤུན་བཞིའི་སེམས་ཅན་ཚུ་གིས་ བསླབ་པའི་གནས་ལྔ་ལས་ 
 ཀ མགུ་སྐོར་སྤང་ནི་འདི་གིས་ཨིན། 
 ཁ སྲོག་གཅོད་པ་སྤང་ནི་འདི་གིས་ཨིན། 
 ག མི་ཚངས་སྤྱོད་པ་སྤང་ནི་འདི་གིས་ཨིན། 
 ང མ་བྱིན་པར་ལེན་པ་སྤང་ནི་འདི་གིས་ཨིན། 

 

༡༠ ཚེ་རིང་རྣམ་དྲུག་གི་གཟུགས་བརྙན་ཚུ་ རང་གི་ཁྱིམ་ནང་ཡོད་པ་ཅིན་ ན་ནི་དང་རྒས་ནི་མེད་པར་ ཚེ་ རིངམོ་སྦེ་སྡོད་འོང་ཟེར་
 མི་འདི་ 
 ཀ རི་མོ་འདི་བྲི་ནི་ལུ་ལཱ་ཁག་ཡོད་ནི་འདི་གིས་ཨིན། 
 ཁ རང་གིས་དད་པ་མོས་གུས་བསྐྱེད་ནི་འདི་གིས་ཨིན། 
 ག ཚེ་རིང་རྣམ་དྲུག་ཟེར་ཚིག་དང་དོན་མཐུན་ནི་འདི་གིས་ཨིན། 
 ང དྲང་སྲོང་གིས་བདེན་ཚིག་གྲུབ་པའི་ནུས་པ་ཡོད་ནི་འདི་གིས་ཨིན། 

 
 

སྡེ་ཚན་ཁ་པ། སྐུགས་ ༢༠ ། 
 

བཀོད་རྒྱ། འོག་གི་དྲི་བ་ག་ར་གི་ལན་ ངེས་པར་དུ་བྲིས།  

༡ སྟག་སེང་ཁྱུང་འབྲུག་གི་འབྱུང་ཁུངས་ནང་ལུ་ སྲིད་པ་ཕྱྭའི་ལྷ་གིས་ བུ་སྤུན་དྲུག་ལུ་ གནང་བའི་སེམས་ཅན་གཞན་གཉིས་
ཀྱི་མིང་བྲིས། 

[༢] 

༢ ཚེ་རིང་རྣམ་དྲུག་གི་བཤད་པ་ནང་ དྲང་སྲོང་གིས་ མཐའ་འཁོར་ལུ་འཁྱམས་ཡོད་པའི་སེམས་ཅན་ཚུ་ལུ་ སྦྱིན་པ་གནང་ཡི། 
 ཟེར་གསུངས་མི་དང་འཁྲིལ་ཏེ་ སྦྱིན་པའི་དབྱེ་བ་གསུམ་ཡོད་ས་ལས་ གཉིས་ཐོ་བཀོད་འབད། 

[༢] 

  

 

 

༣ མི་མཐུན་རྣམ་དྲུག་གི་རི་མོ་ཟེར་མི་འདི་ ག་ཅི་བཟུམ་ཅིག་ལུ་གོཝ་སྨོ? [༢] 

  

 

 

 

 

 

༤ མཐུན་པ་སྤུན་བཞི་གི་ནང་ལས་ བྱ་སྲེག་པ་འདི་ བཟོ་རྣམ་ག་ཅི་བཟུམ་ཅིག་དགོཔ་སྨོ? བཤད་པ་བྲིས། [༢] 

༥ ཆུ་ཚེ་རིང་རྣམ་དྲུག་གི་རྣམ་བཤད་ལས་ བྲག་དེའི་ངོས་ལས་འཆི་མེད་བདུད་རྩིའི་རྒྱུན། ། 
 ལྷུང་ལྷུང་རྒྱུན་མར་འབབ་པས་བརླན་བཤེར་ལས། །ཟེར་གསུངས་ཡོད་པའི་རྩ་ཚིག་གི་ འགྲེལ་བཤད་བྲིས། 

[༢] 

  

 

 

 

 

 

 

༦ འོག་ལུ་བཀོད་དེ་ཡོད་པའི་ སེངྒེ་གི་རི་མོ་བྲི་བའི་སྐབས་ཀྱི་ བྱ་རིམ་ཚུ་གོ་རིམ་བསྒྲིགས་ཏེ་ བྲིས། 
 མགུ་ཏོ་དང་གཡུ་རལ་པར་བརྩམ་ནི། 
 ལགཔ་དང་རྐངམ་པར་བརྩམ་ནི། 
 སེངྒེ་གི་བཟོ་དབྱིབས་པར་བརྩམ་ནི།  
 གཟུགས་བརྙན་པར་བརྩམ་ནི།  

[༢] 

༧ རི་དྭགས་ཆོས་འཁོར་གྱི་རི་མོ་ནང་ཡོད་པའི་ འཁོར་ལོའི་པད་དན་གྱི་རི་མོ་ཅིག་བྲིས། [༢] 

 

 

  

 

 

 

 

 

 

 

 

༨ མཐུན་པ་སྤུན་བཞིའི་རི་མོ་འདི་མཐོང་པའི་སྐབས་ལུ་ ཁྱོད་ཀྱིས་ དད་པ་དང་མོས་གུས་ག་དེ་སྦེ་བསྐྱེད་ནི་སྨོ? [༢] 

༩ སྡོམ་བརྩོན་དམ་པའི་རི་མོའི་ནང་ལུ་ སྤྲུལ་པའི་ལོ་ཙཱ་བ་སྐ་བ་དཔལ་བརྩེགས་དང་ ཅོག་རོ་ཀླུའི་རྒྱལ་ མཚན་གཉིས་ བྱ་ན་ཙོ་
 ལུ་ དཔེ་བཞག་དགོ་པའི་རྒྱུ་མཚན་བྲིས། 

[༢] 

  

 

 

 

 

 

 

 

༡༠ རི་དྭགས་ཆོས་འཁོར་གྱི་རི་མོ་འདི་མཐོངམ་ཅིག་ ཆོས་ལུ་དད་པ་བསྐྱེད་ཚུགས་པའི་སྐོར་ རྒྱབ་སྣོན་འབད་དེ་ བྲིས། [༢] 

སྡེ་ཚན་ག། སྐུགས་ ༧༠ །  

བཀོད་རྒྱ། འོག་གི་དྲི་བ་བརྒྱད་ལས་ བདུན་གདམ་ཁ་རྐྱབ་སྟེ་ལན་བྲིས།  

དྲི་བ་དང་པ།  

ཀ ཚེ་རིང་རྣམ་དྲུག་གི་རྣམ་བཤད་ལས་ ཆུ་ཚེ་རིང་འདི་ ཡན་ལག་བརྒྱད་དང་ལྡནམ་སྦེ་བབས་ཏེ་ཡོད་ཟེར་ བཤདཔ་ཨིན་མས།
 ཡན་ལག་བརྒྱད་ཡོད་ས་ལས་ དྲུག་གི་མིང་བྲིས། 

[༦] 
 

  

 

 

 

 

 

ཁ རི་དྭགས་ཆོས་འཁོར་གྱི་རི་མོ་ནང་ སྦུག་གི་འཁོར་ལོ་དང་ གཡས་གཡོན་གྱི་རི་དྭགས་གཉིས་ཀྱིས་ག་ཅི་གི་བརྡ་མཚོན་སྟོནམ་
 སྨོ? ཁ་གསལ་སྦེ་ བྲིས། 

[༤] 

དྲི་བ་གཉིས་པ།  

ཀ སྟག་སེང་ཁྱུང་འབྲུག་ལས་ གཅན་གཟན་སྟག་འདི་ སེམས་ཅན་གཞན་ལས་ དཔའ་བོའི་སྟོབས་དང་གཟི་བརྗིད་ཕུན་སུམ་
 ཚོགས་པའི་སྐོར་ལས་ བཤད་པ་རྐྱབ་སྟེ་ བྲིས། 

[༥] 

ཁ མི་མཐུན་རྣམ་དྲུག་གི་རི་མོ་ཚུ་ ལྷ་ཁང་དགོན་སྡེ་དང་ ཁྱིམ་ནང་ལས་ཕར་བྲིས་མི་འདི་གིས་ མཐུན་འབྲེལ་དང་ཞི་བདེ་
 ཕུན་སུམ་ ཚོགས་པ་འོང་ནིའི་དགོས་པ་ཡོད། འདི་ལུ་ ཁྱོད་ཀྱིས་འབད་བ་ཅིན་ ཆ་བཞག་དང་ཡིད་ཆེས་བསྐྱེད་ཚུགས་པའི་ 
 སྒྲུབ་བྱེད་འདུག་ག? ག་ཅི་སྦེ? 

[༥] 

དྲི་བ་གསུམ་པ།   

ཀ མཐུན་པ་སྤུན་བཞིའི་རི་མོ་འདི་གིས་ དོན་དག་ག་ཅི་སྟོནམ་ཨིན་ན་ བཅུད་བསྡུས་ཏེ་དོན་མཚམས་ གཅིག་ནང་ བྲིས། [༥] 

ཁ ཚེ་རིང་རྣམ་དྲུག་གི་གཟུགས་བརྙན་ཚུ་ དྲང་སྲོང་རིག་འཛིན་གྱིས་བདེན་ཚིག་གྲུབ་པའི་རི་མོ་འབདཝ་ལས་ རང་གི་ཁྱིམ་དང་ 
 ལྷ་ཁང་དགོན་སྡེ་ལ་སོགས་པའི་ཕྱི་ནང་ག་ཏེ་ར་བྲིས་རུང་ དེའི་མཐུ་དང་ནུས་པ་ལས་བརྟེན་ ནམ་ཡང་ཤི་ནི་མེད་ པའི་ཚེའི་
 དངོས་གྲུབ་ཐོབ་ཚུགས་ཟེར་བཀོད་དེ་འདུག། འདི་ལུ་ཁྱོད་ཀྱིས་ཁས་ལེན་འོང་ག? ག་ཅི་སྦེ? 

[༥] 

དྲི་བ་བཞི་པ།  

ཀ སྡོམ་བརྩོན་དམ་པའི་རི་མོ་ལུ་ ངང་མཚོ་རལ་གྲི་ཟེར་ འདི་ནང་ལུ་ བྱ་ངང་པ། ན་ཙོ། རལ་གྲི། ཆོས་ཀྱི་གླེགས་བམ། 
མཚོ་དང་མེ་ཏོག་པདྨ་ཚུ་ཡོདཔ་ཨིན། རི་མོ་འདི་ཚུ་གི་བཟོ་རྣམ་ག་དེ་སྦེ་ར་ཡོདཔ་ཨིན་ན་ རེ་རེ་བཞིན་བཤད་པ་རྐྱབ་སྟེ་
བྲིས། 

[༦] 

ཁ རི་དྭགས་ཆོས་འཁོར་གྱི་རི་མོ་འབྲི་བའི་སྐབས་ དང་པ་ར་ ཚངས་ཐིག་དང་འཕྲེད་ཐིག་འཐེན་དགོཔ་སྦེ་བཀོད་ནུག། དེ་སྦེ་
 མ་འབད་བ་ཅིན་ གནོད་པ་འོང་ནི་མས་ག? རྒྱབ་ཁུངས་བཀལ་ཏེ་ བྲིས། 

[༤] 

དྲི་བ་ལྔ་པ།  

ཀ ཁྱོད་ རི་མོའི་སློབ་སྟོན་པ་ཅིག་ཨིན་པ་ཅིན་ ཁྱོད་རའི་སློབ་ཕྲུག་ཚུ་ལུ་ རི་དྭགས་ཆོས་འཁོར་གྱི་རི་མོ་འབྲི་ཐངས་ག་དེ་སྦེ་
སྟོན་ནི་ཨིན་ན་ གོ་རིམ་བསྒྲིགས་ཏེ་བྲིས། 

[༤] 

ཁ མི་མཐུན་རྣམ་དྲུག་ནང་ལུ་ རིགས་མ་མཐུན་པའི་སེམས་ཅན་གཉིས་གཉིས་གཅིག་ཁར་བསྡེབས་ཏེ་ རི་མོ་བྲིས་ཡོདཔ་ཨིན། 
 འདི་ནང་ སེམས་ཅན་གཉིས་མ་མཐུནམ་ཨིན་པའི་རྒྱུ་མཚན་ཁ་གསལ་སྦེ་བྲིས། 

[༦] 

དྲི་བ་དྲུག་པ།  

ཀ སྟག་སེང་ཁྱུང་འབྲུག་འདི་ རླུང་རྟ་གི་ལྷ་སྦེ་བརྩིས་ཏེ་མཆོད་པ་ཕུལཝ་ཨིན། གནད་དོན་འདི་ལས་རིགས་བསྒྲེས་ཏེ་ ཁྱོད་
 ཀྱིས་ གཞན་ལུ་ རླུང་རྟ་དར་ནིའི་ཐབས་ལམ་ག་དེ་སྦེ་སྟོན་བྱིན་ནི་སྨོ? 

[༦] 

ཁ རི་དྭགས་ཆོས་འཁོར་གྱི་རི་མོའི་ནང་ལུ་ རི་དྭགས་རུ་རུ་བཟུམ་སྦེ་ སེམས་ཅན་གཞན་ཚུ་ ག་ཅི་སྦེ་མ་ཚུདཔ་ཨིན་ན། ཁུངས་
 བཀལ་ཏེ་བྲིས།  

[༤] 

དྲི་བ་བདུན་པ།  

ཀ ཤིང་ཚེ་རིང་གི་ལྗོན་ཤིང་ སྡོང་པོ་དང་ལོ་འདབ་ཚུ་རྒྱས་ཏེ་ མེ་ཏོག་དང་འབྲས་བུ་ཕུན་སུམ་ཚོགས་ཏེ་ ཡོད་པའི་རི་མོ་ཅིག་
 བྲིས། 

[༥] 

 ཁ མཐུན་པ་སྤུན་བཞིའི་སེམས་ཅན་ཚུ་རིགས་སོ་སོ་ཨིན་རུང་ སེམས་ཅན་གཞན་བཟུམ་མེན་པར་ མཐུན་ཏོག་ཏོ་སྦེ་སྡོད་དགོ་
པའི་རྒྱུ་མཚན་ག་ཅི་ཨིན་ན་ བྲིས། 

[༥] 

དྲི་བ་བརྒྱད་པ།  

ཀ མཐུན་པ་སྤུན་བཞི་ལས་ བྱ་ཚེ་རིང་གི་རི་མོ་ ཆ་ཚང་ཅིག་བྲིས།   [༦] 

ཁ སྟག་སེང་ཁྱུང་འབྲུག་གི་རི་མོ་ཚུ་ ག་ར་གཟི་བརྗིད་ཆེ་ཞིང་ མཛེས་ཏོག་ཏོ་སྦེ་ཡོདཔ་ཨིན་རུང་ རྫོང་གཞིས་དང་ལྷ་ཁང་  
 ཁྱིམ་མའི་གྱང་དང་ཅོག་སྒྲོམ་ དེ་ལས་འཛུལ་སྒོ་ལ་སོགས་པ་ག་ཏེ་ལུ་ ཨིན་རུང་ མང་ཆེ་ཤོས་ར་  འབྲུག་གི་རི་མོ་འདི་ 
 འབྲི་སྲོལ་ཡོད་པའི་རྒྱུ་མཚན་ག་ཅི་ཨིན་ན་ ཁ་གསལ་བྲིས། 

[༤] 

